
				এই পাতাটির মুদ্রণ সংশোধন করা প্রয়োজন। 
কুল-বধু
বোধ হয় একটু নিস্তেজ হইয়া পড়িয়াছিলেন, তাই বোসেদের বিস্তৃত বারান্দার একপাশ্বে বসিয়া একটু দাম লইতেছিলেন ; সেই সময় পুষ্প আসিয়া তথায় উপস্থিত হইল। খুড়ীরূপ প্ৰদীপ মিট মিট করিতেছে দেখিয়া সে আবার উস্কাইয়া দিল। খুড়ীর নিকটে আসিয়া মৃদু হাসিয়া বলিল, “চল ছোট দিদি, আজ তোমায় সাবান মাখিয়ে পরিষ্কার করে আনি ৷”
কথা না কহিয়া খুড়ীর উদরটা ফুলিয়া উঠিতেছিল, তিনি পুষ্পকে পাইয়া আবার এক চোট আরম্ভ করিলেন, “আমার গায়ে আর সাবান মাখাতে হবে না। বলি হ্যালা পুম্পি, তোর যে দেখি BBD BBDDBD DBBDDDS BDi DBD LiL BBBD DDBS আর কাপড়ই ছাড়িছিস-বলি তোর হলো কি । বিয়ে কি আমাদের হয়নি, না তোরই এই নতুন হচ্ছে ?”
পুষ্পতে খুড়ীতে কথা হইলেই অমনি একটা না একটা লইয়া ঠোকাঠুকি বাধিয়া যাইত। খুড়ীর কথায় পুষ্প হাসিতে হাসিতে বলিল, “ছোট দিদি, তবে না কি তুমি মিছে কথা কও না !”
খুড়া ঝঙ্কার দিয়া উঠিলেন, “কি মিছে কথা কইলুম লা ! আজি কালকার মেয়েদের মত আমাদের অমন মিছে কথা কওয়া স্বভাব নয়। আমায় যে মিথ্যেবাদি কলঙ্ক দেবে, তার যে জীব খোসে
যাবে ।’
পুষ্প তাহার মুখখান বেশ গম্ভীর করিয়া বলিল, “মিছে কথা কইলে না ! তোমার বুঝি আবার বিয়ে হয়েছিলো ?”
-খুড়ী পঞ্চমে চীৎকার করিয়া উঠিল, “বিয়ে হবে কেন ?

	        এই পাতাটি অন্য কোনো ভাষায় উপলব্ধ নয়।

